
IMMANIĠĠJAR TAL-ISKART (LANDFILLS) [L.S. 549.29 1

LEĠISLAZZJONI SUSSIDJARJA 549.29

REGOLAMENTI DWAR L-IMMANIĠĠJAR
TAL-ISKART (LANDFILLS)

28 ta’ Ġunju, 2002

L-AVVIŻ LEGALI 168 tal-2002, kif emendat bl-Avviżi Legali 289 tal-
2002, u 70, 146, 426 tal-2007, 150 tal-2013, 7 tal-2019, 147 u 453 tal-
2021.

Titolu u skop.
Emendat:
A.L. 70 tal-2007;
A.L 150 tal-2013;
A.L. 147 tal-2021.

L.S. 549.63

1. (1) It-titolu ta’ dawn ir-regolamenti hu Regolamenti dwar
l-Immaniġġjar tal-Iskart (Landfills).

(2) Sabiex jingħata appoġġ għat-transizzjoni tal-Unjoni Ewropea
għal ekonomija ċirkolari, u biex jiġu osservati l-ħtiġiet tad-Direttiva
2008/98/KE tal-Parlament Ewropew u tal-Kunsill*,  u b’mod
partikolari l-Artikoli 4 u 12 tagħha, l-għan ta’ dawn ir-regolamenti hu
li jiżgura li jkun hemm tnaqqis progressiv ta’ landfilling tal-iskart,
b’mod partikolari ta’ skart li hu adatt għal riċiklaġġ u rkupru ieħor, u,
permezz ta’ ħtiġiet operattivi u tekniċi iebsin fuq l-iskart u l-landfills,
hu li jipprovdu miżuri, proċeduri u gwida biex jiġu evitati jew
jitnaqqsu sa fejn hu possibbli l-effetti negattivi fuq l-ambjent,
partikolarment il-kontaminazzjoni tal-ilma tal-wiċċ, l-ilma tal-art,
ħamrija u l-arja, u fuq l-ambjent globali, inkluż l-effett serra, kif ukoll
ir-riskju li jirriżulta għas-saħħa tal-bniedem, mill-landfilling tal-iskart,
matul iċ-ċiklu kollu tal-ħajja tal-landfill.

L.S. 549.77

(3) Fir-rigward tal-karatteristiċi tekniċi tal-landfills, dawn ir-
regolamenti fihom il-ħtiġiet tekniċi rilevanti fir-rigward tal-
kara t t e r i s t i ċ i  t ekn iċ i  t a l - land f i l l s ,  l i  għa l ihom japp l ikaw
Regolamenti dwar il-Prevenzjoni u l-Kontroll Integrat tat-Tniġġis tal-
Emissjonijiet Industrijali, sabiex jelaboraw f ’termini konkreti l-
ħtiġiet ġenerali ta’ dawk ir-regolamenti. Il-ħtiġiet rilevanti tar-
Regolamenti dwar il-Prevenzjoni u l-Kontroll Integrat tat-Tniġġis tal-
Emissjonijiet Industrijali għandhom jitqiesu li jkunu ġew sodisfatti
jekk il-ħtiġiet ta’ dawn ir-regolamenti jkunu ġew sodisfatti.

(4) Dawn ir-regolamenti jġibu fis-seħħ id-dispożizzjonijiet tad-
Direttiva tal-Kunsill 1999/31/KE tas-26 ta’ April 1999 dwar ir-rimi ta’
skart f’landfills kif emendata bid-Direttiva tal-Kunsill 2011/97/UE li
temenda d-Direttiva 1999/31/KE fir-rigward ta’ kriterji speċifiċi għall-
ħażna ta’ merkurju metalliku meqjus bħala skart u d-Direttiva (UE)
2018/850 tal-Parlament Ewropew u tal-Kunsill tat-30 May 2018 li
temenda d-Direttiva 1999/31/KE dwar ir-rimi ta’ skart f’landfills .

Tifsir.
Emendat:
A.L. 7 tal-2019;
A.L. 147 tal-2021.

2. F’dawn ir-regolamenti, kemm-il darba r-rabta tal-kliem ma
tkunx teħtieġ xorta oħra:

"applikant" tfisser kull persuna li tapplika għal permess għat-
tħaddim ta’ landfill taħt dawn ir-regolamenti;

L.S. 549.19
"awtorità kompetenti" tfisser l-Awtorità għall-Ambjent u r-

Riżorsi kif preskritta bl-Ordni dwar in-Nomina ta’ Awtorità
Kompetenti, u tali korp ieħor jew persuna li l-Ministru responsabbli

għall-ambjent jista’ b’ordni fil-Gazzetta jippreskrivi u korpijiet jew
persun i  d i ffe ren t i  j i s tgħu  jkunu  dd is in ja t i  bħa la  awtor i t à
kompetenti għal dispożizzjonijiet differenti u skopijiet differenti ta’
dawn ir-regolamenti;

"elużjoni" tfisser is-soluzzjoni miksuba bit-test tal-mogħdija
minn ġol-ħamrija tal-laboratorju;

"gass tal-landfill" tfisser il-gassijiet kollha ġġenerati mill-iskart
mixħut f’landfill;

"ħażna taħt l-art" tfisser faċilità ta’ ħzin permanenti f ’ħofra
ġejoloġika fonda simili għal minjiera tal-potassium jew tal-melħ;

"landfill" tfisser sit tad-disponiment tal-iskart għad-depożitu tal-
iskart fuq jew ġo l-art (jiġifieri taħt l-art), inklużi:

- sit għad-disponiment tal-iskart intern jiġifieri landfill
fejn produttur tal-iskart qed iwettaq id-disponiment
tal-iskart tiegħu f’post ta’ produzzjoni;

- sit permanenti jiġifieri sit li jintuża bħala ħażna
temporanja tal-iskart għal iktar minn sena;

imma jeskludu:

- faċilitajiet fejn skart jinħatt sabiex jippermetti l-
preparazzjoni tiegħu għal iktar trasport għal irkupru,
trattament jew disponiment band’oħra u

- ħażna ta’ skart qabel l-irkupru jew it-trattament għal
perjodu inqas minn tliet snin bħala regola ġenerali, jew
ħażna ta’ skart qabel id-disponiment għal perjodu
inqas minn sena;

"leachate" tfisser kwalunkwe likwidu ii jiffiltra minn ġo skart
depożitat u li joħroġ jew inkella jinsab f’landfill;

"operatur" tfisser il-persuna responsabbli għal landfill b’mod
naturali jew legali; din il-persuna tista’ tinbidel mill-fażi tal-
preparazzjoni għal dik tal-kura ta’ wara;

L.S. 549.63
"permess għat-tħaddim tal- landfill" jew "permess" tfisser

permess biex titħaddem landfill taħt ir-Regolamenti dwar l-Iskart;

"skart bijodegradabbli" tfisser kwalunkwe skart li huwa tajjeb
biex jitgħadda minn dekompożizzjoni anerobika jew erobika,
bħalma huma l-iskart tal-ikel u tal-ġnien, u l-karta u l-paperboard;

"skart inerti" tfisser skart li ma jgħaddix minn xi trasformazzjonijiet
fiżiċi, kimiċi jew bijoloġiċi sinjifikattivi. Skart inerti mhux ser jinħall,
jinħaraq jew mod ieħor jirreaġixxi kimikament jew fiżikament, isir
bijodegradabbli jew jaffettwa avversament materja oħra li magħha jiġi
f ’kuntatt b’mod li x’aktarx jagħti lok għal tniġġis ambjentali jew
jagħmel ħsara għas-saħħa tal-bniedem. Il-kontenut totali ta’ leachate u
sustanzi li jniġġsu tal-skart u l-ekotossiċità tal-leachate għandha tkun
insinjifikanti, u partikolarment ma tipperikolax il-kwalità tal-ilma tal-
wiċċ u, jew tal-ilma tal-art;

"trattament" tfisser il-proċessi fiżiki, termali, kimiki jew bijoloġiki,
inkluża l-għażla, li tbiddel il-karatteristiċi tal-iskart sabiex jitnaqqas il-
volum jew n- natura perikoluża tiegħu, jitħaffef il-maniġġar tiegħu jew
jitkabbar l-irkuprar;

L.S. 549.63
Il-kliem "skart", "skart perikoluż", "skart mhux perikoluż", "skart

muniċipali", "produttur tal-iskart", "detentur tal-iskart", "immaniġġar
tal-iskart", "ġbir separat", "irkupru", "preparazzjoni għall-użu mill-
ġdid", "riċiklaġġ" u "rimi" għandu jkollhom l-istess tifsira kif mogħtija
lilhom fir-regolament 4 tar-Regolamenti dwar l-Iskart.

Esklużjonijiet.
Emendat:
A.L. 147 tal-2021.

3. (1) Dawn ir-regolamenti jkunu japplikaw għal kwalunkwe
landfill kif definita fir-regolament 2.

(2) L-attivitajiet li ġejjin għandhom ikunu esklużi minn l-iskop
ta’ dawn ir-regolamenti:

(a) it-tifrix ta’ ħamiet, inklużi dawk tad-drenaġġ, u ħamiet
li jirriżultaw minn operazzjonijiet ta’ dredging, u
materja simili fuq il-ħamrija għall-iskop ta’
fertilizzazzjoni jew miljorament,

(b) l-użu ta’ skart inerti li huwa tajjeb, fl-iżvilupp/restawr
u mili, jew għal skopijiet ta’ kostruzzjoni, fl-landfills,

(ċ) id-depożitu ta’ ħamiet tad-dredging mhux perikolużi
maġenb nixxigħat żgħar li minnhom ikunu ġew
imnaddfa u ta’ ħamiet mhux perikolużi fl-ilma tal-wiċċ
inklużi l-qiegħ u l-ħamrija ta’ taħt.+

(3) L-immaniġġjar tal-iskart mill-industriji estrattivi bbażati
fuq l-art, jiġifieri l-iskart li jinħoloq mill-prospettar, l-estrazzjoni,
ukoll fl-istadju ta’ żvilupp ta’ qabel il-produzzjoni, it-trattament u
l-ħażna tar-riżorsi minerali u mill-użu tal-barrieri għandu jiġi
eskluż mill-kamp ta’ applikazzjoni ta’ dawn ir-regolamenti jekk
jaqa’ fil-kamp ta’ applikazzjoni ta’ atti leġiżlattivi oħra tal-Unjoni.

Klassijiet ta’ 
landfill.
Emendat:
A.L. 70 tal-2007.

4. Kull landfill għandu jiġi klassifikat f’waħda mill-klassijiet
li ġejjin:

- landfill għal skart perikoluż,

- landfill għal skart mhux perikoluz, u

- landfill għal skart inerti.

Kwantitajiet 
massimi ta’ skart 
muniċipali li 
għandu jintradam.
Emendat:
A.L. 147 tal-2021;
A.L. 453 tal-2021.

5. (1) L-awtorità kompetenti, mhux iktar tard mill-15 ta’
Lulju 2003, għandha twaqqaf strateġija nazzjonali għall-iskop tat-
tnaqqis tal-iskart bijodegradabbli li ser imur għal-landfill. Din l-
istrateġija għandha tinkludi miżuri  biex j inkisbu targets  kif
issettjati fis-subregolament (2) inklużi tali miżuri bħar-riċiklaġġ, il-
komposizzjoni, il-produzzjoni tal-bijogass jew tal-materjal u l-
irkupru tal-enerġija.

(2) L-istrateġija trid tiżgura illi sa:

(a) il-15 ta’ Lulju 2010 skart bijodegredabbli li jmur fil-
landfill jonqos għal 75% tal-ammont ta’ toqol ta’ skart
muniċipali bijodegredabbli li ġie prodott fl-1995;

(b) il-15 ta’ Lulju 2013 skart bijodegredabbli li jmur fil-
landfill jonqos għal 50% tal-ammont ta’ toqol ta’ skart
muniċipali li ġie prodott fl-1995; u

(ċ) il-15 ta’ Lulju 2020 skart bijodegredabbli li jmur fil-
landfill jonqos għal 35% tal-ammont ta’ toqol ta’ skart
muniċipali bijodegredabbli li ġie prodott fl-1995.

(3) Sal-2035 l-ammont tal-iskart muniċipali mormi f’landfills
għandu jitnaqqas għal 10% jew anqas tal-ammont totali tal-iskart
muniċipali ġġenerat (skont il-piż).

(4) Sal-2030, il-Ministru jista’ jikkunsidra li jipposponi l-
iskadenza biex tintlaħaq il-mira msemmija fis-subregolament (3) sa
ħames (5) snin dment li: 

(a) Malta tkun rmiet f’landfills aktar minn sittin fil-mija
(60%) tal-iskart muniċipali tagħha ġġenerat fl-2013 kif
irrappurtat fil-Kwestjonarju Konġunt tal-OECD u l-
Eurostat; u

L.S. 549. 63. 

(b) sa mhux aktar tard minn erbgħa u għoxrin (24) xahar
qabel l-iskadenza stipulata fis-subregolament (3), il-
Ministru jinnotifika lill-Kummissjoni bl-intenzjoni
tiegħu li jipposponi l-iskadenza u jissottometti pjan ta’
implimentazzjoni skont l-Iskeda 4. Il-Ministru jista’
jgħaqqad dak il-pjan flimkien ma’ pjan ta’
implimentazzjoni sottomess konformement mar-
Regolamenti dwar l-Iskart.

(5) Fi żmien tliet (3) xhur minn meta tirċievi l-pjan ta’
i m p l i m e n t a z z j o n i  s o t t o m e s s  s k o n t  i l - p a r a g r a f u  ( b )  t a s -
subregolament (4), il-Kummissjoni tista’ titlob lil Malta tirrevedi
dak il-pjan jekk il-Kummissjoni tqis li l-pjan ma jikkonformax
mar-rekwiżiti  tal-Iskeda 4. Malta għandha tissottometti pjan
rivedut fi żmien tliet (3) xhur minn meta tirċievi t-talba tal-
Kummissjoni.

(6) F’każ ta’ posponiment tal-iskadenza f’konformità mas-
subregolament (4), il-Ministru f ’konsultazzjoni mal-awtorità
kompetenti u mal-aġenzija, għandu jieħu l-miżuri meħtieġa biex
sal-2035 inaqqas l-ammont ta’ skart muniċipali mormi f’landfills
għal ħamsa u għoxrin fil-mija (25%) jew anqas tal-ammont totali
tal-iskart muniċipali ġġenerat (skont il-piż).

Regoli dwar il-
kalkolu tal-ilħiq 
tal-miri.
Miżjud:
A.L. 147 tal-2021.

5A. (1) Għall-fini tal-kalkolu ta’ jekk intlaħqux il-miri
stipulati fir-regolament 5(3) u (4):

(a) il-piż tal-iskart muniċipali ġġenerat u meħud
għar-rimi f’landfills għandu jiġi kkalkulat f’sena kalendarja
speċifika;

(b) il-piż tal-iskart li jirriżulta minn operazzjonijiet
ta’ trattament qabel ir-riċiklaġġ jew irkupru ieħor ta’ skart
muniċipali, bħas-separazzjoni jew it-trattament bijoloġiku
mekkaniku, li sussegwentement jintrema f’landfills għandu
jiġi inkluż fil-piż tal-iskart muniċipali rrappurtat bħala mormi
f’landfills;

(ċ) il-piż tal-iskart muniċipali li jidħol fl-impjanti
ta’ rimi b’inċinerazzjoni u l-piż tal-iskart prodott fl-
operazzjonijiet ta’ stabbilizzazzjoni tal-parti bijodegradabbli
tal-iskart muniċipali sabiex sussegwentement jiġi mormi
f’landfills għandu jiġi rrappurtat bħala mormi f’landfills;

(d) il-piż tal-iskart prodott matul operazzjonijiet ta’
riċiklaġġ jew ta’ rkupru ieħor tal-iskart muniċipali li
sussegwentement jintrema f’landfills m’għandux jiġi inkluż
fil-piż tal-iskart muniċipali rrappurtat bħala mormi f’landfills.

(2) L-awtorità kompetenti għandha tistabbilixxi sistema
effettiva ta’ kontroll tal-kwalità u ta’ traċċabilità tal-iskart muniċipali
mormi f’landfills sabiex tiżgura li jiġu ssodisfati l-kundizzjonijiet
stipulati fis-subregolament (1).

(3) Meta l-iskart muniċipali jiġi ttrasportat bil-baħar lejn Stat
Membru ieħor jew jiġi esportat mill-Unjoni għall-finijiet tar-rimi
f’landfills, f’konformità mar-Regolament (KE) Nru 1013/2006 tal-
Parlament Ewropew u tal-Kunsill**, għandu jingħadd mal-ammont ta’
skart mormi f ’landfills f’Malta, f’konformità mas-subregolament (1).

Skart mhux 
aċċettat fil-landfill.
Emendat:
A.L. 146 tal-2007.
A.L. 147 tal-2021.

6. (1)  L-iskart li ġej ma għandux ikun aċċettat f’landfill:

- skart likwidu;

L.S. 549. 63.

- skart li, fil-kondizzjonijiet ta’ landfill, huwa esplożiv,
korrożiv, ossidizzat, jieħu n-nar malajr jew jieħu n-nar kif
imfisser fl-Iskeda 3 tar-Regolamenti dwar l-Iskart;

L.S. 549. 63.

- skart tal-isptar u skart kliniku ieħor li joħroġ minn
stabbilimenti mediċi u veterinarji, li huwa infettiv kif imfisser
mill-proprjetà HP9 tal-Iskeda 3 tar-Regolamenti dwar l-Iskart
u sustanzi kimiċi ta’ skart ġejjin minn riċerka jew żvilupp jew
attivitajiet ta’ tagħlim li mhumiex identifikati u, jew huma
ġodda u li l-effetti tagħhom fuq il-bniedem u, jew l-ambjent
mhumiex magħrufa (eż. fdalijiet tal-laboratorju, eċċ.);

- tyres sħaħ użati, esklużi tyres użati bħala materjal tal-
inġinerija u tyres tar-roti u tyres bid-djametru ta’ barra ogħla
minn 1,400 mm;

- tyres użati mqattgħin esklużi tyres tar-roti u tyres bid-
djametru ta’ barra ogħla minn 1,400 mm;

- kwalunkwe tip ieħor ta’ skart li ma jissodisfax il-
kriterji ta’ aċċettazzjoni stabbiliti skont l-Iskeda 2;

L.S. 549. 63.

- skart li jkun inġabar b’mod separat għall-
preparazzjoni għal użu mill-ġdid u r-riċiklaġġ skont ir-
regolament 10 tar-Regolamenti dwar l-Iskart, bl-eċċezzjoni
tal-iskart li jirriżulta minn operazzjonijiet ta’ trattament
sussegwenti tal-iskart miġbur b’mod separat li għalih ir-rimi
f’landfill huwa l-aħjar eżitu ambjentali skont r-regolament 4A
tar-Regolamenti dwar l-Iskart;

- kwalunkwe tip ieħor ta’ skart li l-awtorità kompetenti
tiddikjara bħala li mhux aċċettabbli f’landfill.

L.S. 549. 63.

(2) L-awtorità kompetenti għandha tagħmel ħilitha, permezz,
inter alia, tal-ħruġ ta’ linji gwida u, jew ta’ permess għat-tħaddim
ta’ landfill, biex tiżgura li mill-2030 ’il quddiem, l-iskart kollu li
jkun adatt għar-riċiklaġġ jew għal irkupru ieħor, b’mod partikolari
l-iskart muniċipali, ma jiġix aċċettat f ’landfill bl-eċċezzjoni tal-
iskart li għalih ir-rimi f ’landfills jagħti l-aħjar eżitu ambjentali
f’konformità mar-regolament 4A tar-Regolamenti dwar l-Iskart.

L.S. 549. 63.

L-informazzjoni dwar il-miżuri meħuda skont dan is-
subregolament għandha tiġi inkluża fil-pjanijiet ta’ mmaniġġjar tal-
iskart imsemmija fir-regolament 28 tar-Regolamenti dwar l-Iskart,
jew f’dokumenti strateġiċi oħra li jkopru t-territorju sħiħ ta’ Malta.

Dilwazzjoni ta’ 
taħlit ta’ skart 
projbit.

7. Id-dilwazzjoni jew taħlit ta’ skart biex sempliċement
jissodisfa l-kriterji ta’ aċċettazzjoni hija pprojbita.

Kriterji ta’ 
aċċettazzjoni tal-
iskart.
Emendat:
A.L. 147 tal-2021.

8. (1) Skart biss li jkun ġie suġġett għal trattament ikun użat
għal-landfill. Din id-dispozizzjoni ma tapplikax għal skart inerti li
għalih ma jkunx teknikament possibbli trattament, l-anqas għal
kwalunkwe skart ieħor li għalih tali trattament ma jikkontribwixxix
għall-oġġettivi ta’ dawn ir-regolamenti, billi titnaqqas il-kwantità
tal-iskart jew il-perikoli għas-saħħa umana jew għall-ambjent.

L.S. 549. 63.

L-awtorità kompetenti għandha tiżgura li l-miżuri meħuda skont dan
is-subregolament ma j ipperikolawx l-i lħiq tal-għanijiet  tar-
Regolamenti dwar l-Iskart, speċifikament fir-rigward tal-ġerarkija tal-
iskart u taż-żieda fil-preparazzjoni għal użu mill-ġdid u għar-riċiklaġġ,
kif stipulat fir-regolament 4A ta’ dawk ir-regolamenti.

(2) Skart perikoluż biss li jissodisfa il-kriterji stabbiliti skont l-
Iskeda 2 għandu jintradam f’landfill tal-iskart perikoluż.

(3) It-tipi biss li ġejjin ta’ skart mhux perikoluż għandhom
jintradmu f’landfill ta’ skart mhux perikoluż:

(a) skart muniċipali;

(b) skart mhux perikoluż ta’ kwalunkwe oriġini oħra, li
jissodisfa l-kriterji għall-aċċettazzjoni tal-iskart
f’landfill għal skart mhux perikoluż stipulata skont l-
Iskeda 2;

(ċ) skart perikoluż stabbli, non reattiv (eżempju:
solidifikat, vitrifizzat), b’imġiba ta’ mogħdija mill-
ħamrija ekwivalenti għal dawk ta’ skart mhux
perikoluż li hemm riferenza għalihom fil-paragrafu (b)
li jissodisfa l-kriterji ta’ aċċettazzjoni rilevanti
stipulati skont l-Iskeda 2. Dan l-iskart perikoluż ma
għandux ikun depożitat f’ċelluli ddestinati għal skart
mhux perikoluż bijodegradabbli.

(4) Siti ta’ landfills tal-iskart inerti għandhom jintużaw biss
għal skart inerti.

Applikazzjoni għal 
permess għat-
tħaddim ta’ 
landfill.
L.S. 549.63

9. Mingħajr preġudizzju għar-Regolamenti dwar l-Iskart, l-
applikazzjoni għal permess tat-tħaddim ta’ landfill għandha jkun
fiha ta’ linqas il-partikolaritajiet li ġejjin:

(a) l-identità tal-applikant u tal-operatur meta dawn huma

entitajiet differenti;

(b) id-deskrizzjoni tat-tipi u tal-kwantità totali ta’ skart li
għandu jkun depożitat;

(ċ) il-kapaċità proposta tas-sit tad-disponiment;

(d) id-deskrizzjoni tas-sit, inklużi l-karatteristiċi
idroġejoloġiċi u ġejoloġiċi;

(e) il-metodi proposti għall-prevenzjoni u t-tnaqqis tal-
inkwinament;

(f) l-operazzjoni, il-monitoraġġ u l-pjan ta’ kontroll
proposti;

(g) il-pjan propost għall-għeluq u l-proċeduri għall-kura
ta’ wara;

L.S. 549.46
(h) fejn assessjar tal-impatt huwa meħtieġ skont ir-

Regolamenti dwar l-Istima tal-Impatt fuq l-Ambjent,
kopja tar-Rapport tal-Istima tal-Impatt fuq l-Ambjent;

(i) l-assigurazzjoni finanzjarja mill-applikant, jew
kwalunkwe dispożizzjoni ekwivalenti oħra skont ir-
regolament 10(a)(iv).

In segwitu għal applikazzjoni għal permess li tirnexxi din l-
informazzjoni għandha ssir ottenibbli għall-awtorità tal-istatistika
nazzjonali kompetenti meta tintalab għal skopijiet statistiċi.

Kondizzjonijiet ta’ 
permess għat-
tħaddim ta’ 
landfill.
L.S. 549.63

10. (1) Mingħajr preġudizzju għar-Regolamenti dwar l-Iskart,
l-awtorità kompetenti ma għandhiex toħroġ permess għal landfill
kemm-il darba ma tkunx sodisfatta li:

(a) il-proġett tal-landfill ma jkunx konformi mal-
kondizzjonijiet kollha rilevanti ta’ dawn ir-
regolamenti;

(b) l-immaniġġjar tas-sit tal-landfill ikun f’idejn ta’
persuna naturali li hija teknikament kompetenti biex
timmaniġġja s-sit, u li jkunu pprovduti żvilupp
professjonali u tekniku u taħriġ ta’ operaturi u ta’
persunal tal-landfill;

(ċ) il-landfill tkun imħaddma b’tali mod li l-miżuri
meħtieġa jittieħdu biex ikunu evitati inċidenti u jkunu
limitati l-konsegwenzi tagħhom;

Assigurazzioni 
finanzjarja tal-
operatur.

(d) dispożizzjonijiet adegwati, min-naħa ta’
assigurazzjoni finanzjarja jew kwalunkwe ekwivalenti
ieħor, għas-sodisfazzjoni tal-awtorità kompetenti, li
jkunu ttieħdu jew ser isiru mill-applikant qabel il-bidu
tal-operazzjonijiet tad-disponiment biex jassiguraw li
l-obbligi (inkluża d-dispożizzjonijiet tal-kura ta’ wara)
li joħorgu skont il-permess tat-tħaddim ta’ landfill
ikunu mwettqa u li jkunu segwiti l-proċeduri tal-
għeluq meħtieġa skont ir-regolament 16. Din l-
assigurazzjoni jew l-ekwivalenti tagħha għandha
tinżamm sakemm ikun meħtieġ mill-operazzjoni tal-
manteniment u tal-kura ta’ wara tas-sit skont ir-
regolament 16(d).

(2) Il-proġett tal-landfill għandu jkun skont l-istrateġija tal-
i m m a n i ġġ j a r  t a l - i s k a r t  n a z z j o n a i i  r i l e v a n t i  u  l - p j a n  t a l -
implimentazzjoni.

Ispezzjoni tas-sit 
qabel il-bidu tal-
operazzjonijiet tad-
disponiment.

(3) Qabel il-bidu tal-operazzjonijiet tad-disponiment, l-
awtorità kompetenti għandha tispezzjona s-sit sabiex tassigura li
huwa konformi mal-kondizzjonijiet rilevanti tal-permess. Dan ma
jnaqqas bi-ebda mod ir-responsabbiltà tal-operatur skont i l-
kondizzjonijijet tal-permess.

Kontenut ta’ 
permess għat-
tħaddim ta’ 
landfill.
Emendat:
A.L. 146 tal-2007;
A.L. 147 tal-2021.
L.S. 549.63
L.S. 549.77

11. Mingħajr preġudizzju għar-Regolamenti dwar il-Prevenzjoni
u l-Kontroll Integrat tat-Tniġġis tal-Emissjonijiet Industrijali, il-
permess ta’ landfill għandu jkun fih dan li ġej:

(a) il-klassi tal-landfill;

(b) il-lista ta’ tipi definiti u l-kwantità totali ta’ skart li
huwa awtorizzat li jkun depożitat fil-landfill;

(ċ) il-kondizzjonijiet għall-preparazzjonijiet tal-landfill,
il-proċeduri tal-operazzjonijiet u l-monitoraġġ u l-
kontroll tal-mili, inklużi pjanijiet ta’ kontinġenza, kif
ukoll kondizzjonijiet provviżorji għall-għeluq u l-
operazzjonijiet tal-kura ta’wara;

(d) l-obbligu fuq 1-applikant biex jirrapporta ta’ linqas
annwalment lill-awtorità kompetenti dwar it-tipi u l-
kwantitajiet ta’ skart iddisponut minnu u bir-riżultati
tal-programm ta’ monitoraġġ kif meħtieġ bir-
regolamenti 15 u 16 u l-Iskeda 3.

L-ispiża tal-landfill 
tal-iskart.
Emendat:
A.L. 147 tal-2021.

12. L-ispejjeż kollha involuti fit-twaqqif u fl-operazzjoni ta’
s i t  t a ’  l and f i l l ,  i nk luża  sa  f e jn  hu  poss ib b l i  l - i sp i za  t a l -
assigurazzjoni finanzjarja jew l-ekwivalenti tagħha li  hemm
riferenza għaliha fir-regolament 10(1)(d), u l-ispiża stmata għall-
għeluq u l-kura ta’ wara tas-sit għal perjodu ta’ linqas ta’ tletin
sena għandhom ikunu koperti bil-prezz li ser ikun imġiegħel iħallas
l-operatur għad-disponiment ta’ kwalunkwe tip ta’ skart f ’dak is-
sit.

Aċċess għall-
informazzjoni.

L.S. 549.39

13. Il-ġbir u l-użu ta informazzjoni relatata mal-ispejjeż tal-
operazzjoni tal-landfill għandhom jitwettqu b’mod trasparenti u
skont id-dispożizzjonijiet tar-Regolamenti dwar il-Libertà ta’
Aċċess għal Informazzjoni dwar l-Ambjent.

Proċeduri ta’ 
aċċettazzjoni tal-
iskart.
Emendat:
A.L 150 tal-2013;
A.L. 147 tal-2021.

14. (1) Il-kriterji stabbiliti u l-proċeduri għall-aċċettazzjoni ta’
skart f’landfills skont id-Deċiżjoni tal-Kunsill 2003/33/KE tad-19
ta’ Diċembru 2002 li tistabbilixxi l-kriterji u l-proċeduri għall-
aċċettazzjoni ta’ skart f’landfills skond l-Artikolu 16 tal-Anness II
tad-Direttiva 1999/31/KE* għandhom jiġu applikati.

(2) Qabel jew waqt il-kunsinna jew tal-ewwel f’serje ta’
kunsinni, basta li t-tip ta’ skart jibqa’ ma jinbidilx, il-possessur jew
l-operatur għandu juri, permezz ta’ dokumentazzjoni xierqa, li l-
iskart  inkwist joni  j i s ta’  jkun aċċet ta t  f ’dak is-s i t  skont  i l -
kondizzjonijiet stipulati fil-permess, u li dan jissodisfa l-kriterji ta’
aċċettazzjoni stipulati fl-Iskeda 2.

*ĠU L 11, 16.1.2003, p. 27.

(3) Barra minn dan, biex jassigura li l-proċeduri tar-riċeviment
huma skont id-dispożizzjonijiet ta’ dawn ir-regolamenti, l-operatur
għandu:

L.S. 549.63

L.S. 549.65

(a) jiċċekkja d-dokumentazzjoni tal-iskart, inklużi dawk
id-dokumenti meħtieġa mir-Regolamenti dwar l-Iskart,
u fejn applikabbli dawk meħtieġa mir-Regolamenti
dwar l-Immaniġġar tal-Iskart (Vjaġġi ta’ Skart);

(b) jispezzjona viżwalment l-iskart fid-dħul u fil-punt tad-
depożitu u, kif suppost, jivverifika l-konformità mad-
deskrizzjoni pprovduta fid-dokumentazzjoni
sottomessa mill-possessur;

(ċ) jekk applikabbli, jieħu kampjuni u janalizza l-istess
f’konformità mal-Iskeda 2, il-punt 3, il-livell 3. L-
operatur għandu jassigura li l-kontroll tal-kwalità ta’
tali kampjuni u operazzjonijiet analitiċi jkunu twettqu
minn aġenzija kompetenti għas-sodisfazzjoni tal-
awtorità kompetenti u skont l-Iskeda 2. Dawn il-
kampjuni għandhom jinżammu għal ta’ linqas xahrejn;

(d) iżomm reġistru tal-kwalitajiet u l-karatteristiċi tal-
iskart depożitat, jindika l-oriġini, id-data tal-kunsinna,
l-identità tal-produttur jew kollettur fil-każ ta’ skart
muniċipali, u, fil-każ ta’ skart perikoluż, l-allokazzjoni
preċiża fuq is-sit, u jagħmel din l-informazzjoni
ottenibbli lill-awtorità kompetenti meta titlobha.

(4) L-operatur tal-landfill għandu dejjem jipprovdi għarfien
miktub tar-riċeviment ta’ kull kunsinna aċċettata fuq is-sit.

L.S. 549.65(5) Mingħajr preġudizzju għar-Regolamenti dwarl-Immaniġġar
tal-Iskart (Vjaġġi ta’ Skart), jekk skart ma jkunx aċċettat f’landfill l-
operatur għandu jgħarraf minnufih lill-awtorità kompetenti dwar
in-nuqqas ta’ aċċettazzjoni tal-iskart.

Proċeduri ta’ 
kontroll u 
monitoraġġ waqt 
il-fażi operattiva.
Emendat:
A.L. 147 tal-2021.

15. (1) L-operatur ta’ landfill għandu jwettaq programm ta’
kontroll u monitoraġġ fil-fażi operattiva kif speċifikat fl-Iskeda 3.

(2) L-operatur għandu jgħarraf lill-awtorità kompetenti dwar
kwalunkwe effetti ambjentali avversi sinifikanti rivelati mill-
proċeduri tal-kontroll u l-monitoraġġ u għandu jsegwi id-deċiżjoni
ta’ 1-awtorità  kompetenti  dwar in-natura u l-ħin tal-miżuri
korrett ivi  l i  għandhom ji t t ieħdu. Dawn i l-miżuri  għandhom
jitwettqu bi spiża tal-operatur.

L-awtorità kompetenti għandha tistabbilixxi l-frekwenza li
għandha ta’ linqas tkun sena, li permezz tagħha l-operatur għandu
jirrapporta, fuq il-bazi tal-informazzjoni miġbura, ir-riżultati kollha
tal-monitoraġġ lill-awtorità kompetenti sabiex juri l-konformità
mal-kondizzjonijiet tal-permess u biex iżid l-għarfien dwar l-aġir
tal-iskart fil-landfills.

Kwalità tal-
kontroll ta’ 
proċeduri analitiċi 
relatati mal-
proċeduri ta’ 
kontroll u 
monitoraġġ.

(3) L-operatur għandu jassigura li l-kontroll tal-kwalità ta’
operazzjonijiet analitiċi relatati mal-proċeduri tal-kontroll u
m o n i t o r a ġ ġ  j i t w e t t q u  m i n n  labora tor ju  kompetent i  g ħ a s -
sodisfazzjoni tal-awtorità kompetenti.

Proċeduri ta’ 
għeluq u kura ta’ 
wara.

16. (1) L-operatur għandu jibda’ proċeduri ta’ għeluq tal-
landfill jew parti minnha:

(a) meta l-kondizzjonijiet rilevanti indikati fil-permess
jitwettqu; jew

(b) in segwitu għal awtorizzazzjoni mill-awtorità
kompetenti fuq talba tal-operatur; jew

(ċ) in segwitu għal ordni għal dan l-effett mill-awtorità
kompetenti.

Approvazzjoni 
mill-awtorità 
kompetenri għal 
għeluq ta’ landfill.

(2) Landfill jew parti minnha tista’ tkun biss meqjusa bħala
definittivament magħluqa wara li l-awtorità kompetenti tkun
wettqet spezzjoni finali fuq is-sit, tkun assessjat ir-rapporti kollha
sottomessi mill-operatur u tkun ikkomunikat l il l-operatur l-
approvazzjoni tagħha għall-għeluq. Dan ma jnaqqas bl-ebda mod
ir-responsabbiltà tal-operatur skont il-kondizzjonijiet tal-permess.

(3) Wara li landfill tkun ingħalqet definittivament, l-operatur
ikun responsabbli għall-manteniment, il-monitoraġġ u l-kontroll
tagħha waqt il-fażi tal-kura ta’ wara sakemm ikun meħtieġ mill-
awtorità kompetenti, waqt li tittieħed konsiderazzjoni taż-żmien li
matulu l-landfill tkun tista’ tippreżenta perikoli.

L-operatur għandu jgħarraf lill-awtorità kompetenti dwar
kwalunkwe effetti ambjentali avversi sinifikanti rivelati mill-
proċeduri tal-kontroll u l-monitoraġġ u għandu jsegwi id-deċiżjoni
tal-awtorità kompetenti dwar in-natura u l-ħin tal-miżuri korrettivi
li għandhom jittieħdu.

Tul tal-perjodu ta’ 
monitoraġġ.

(4) L-awtorità kompetenti għandha sakemm hija tikkonsidra li
landf i l l  t i s ta’  t ikkawża per ikolu għal l -ambjent  u  mingħajr
preġudizzju għal kwalunkwe obbligu tal-possessur tal-iskart,
t obb l iga  l i l l -opera tu r  t a s - s i t  b iex  ikun  responsabb l i  għa l
monitoraġġ u analizzar ta’ gass u tnixxija (leachate) mis-sit u mill-
art u r-reġim tal-ilma tal-wiċċ fil-viċinanza tas-sit skont l-Iskeda 3.

Landfills eżistenti.
Emendat:
A.L. 70 tal-2007.

17. Landfills li qegħdin jiffunzjonaw ma jibqgħux jiffunzjonaw
kemm-il darba il-passi elenkati hawn taħt ma jkunux imwettqa
mill-iktar fis possibbli u l-iktar tard sal-15 ta’ Lulju 2009:

(a) l-operatur għandu jħejji u jippreżenta lill-awtorità
kompetenti, għall-approvazzjoni tagħha, pjan ta’
kondizzjonament għas-sit inklużi l-partikolaritajiet
elenkati fir-regolament 11 u kwalunkwe mizura
korrettiva li l-operatur iqis li jkunu meħtieġa sabiex
ikun konformi mal-kondizzjonijiet ta’ dawn ir-
regolamenti bl-eċċezzjoni tal-kondizzjonijiet fl-Iskeda
1, il-punt 1, sal-15 ta’ Luiju 2003;

(b) wara l-preżentazzjoni tal-pjan ta’ kondizzjonament, l-
awtorità kompetenti għandha tieħu deċiżjoni
definittiva dwar jekk l-operazzjonijiet għandhomx
ikomplu fuq il-bażi tal-imsemmi pjan ta’
kondizzjonament u ta’ dawn ir-regolamenti:

Iżda l-awtorità kompetenti għandha tieħu l-miżuri
meħtieġa sabiex tiżgura illi s-siti li ma ngħatawx,
skont ir-regolament 10, permess sabiex jibqgħu

joperaw, jingħalqu kemm jista’ jkun malajr skont ir-
regolamenti 9(g) u 16;

Perjodu transitorju.(ċ) fuq il-bażi tal-pjan ta’ kondizzjonament approvat, l-
awtorità kompetenti għandha tawtorizza x-xogħol
meħtieġ u tistabbilixxi perjodu ta’ transizzjoni għat-
twettieq tal-pjan sal-15 ta’ Lulju 2009;

(d) fil-każ tal-landfills eżistenti li jirċievu skart perikoluż,
ir-regolamenti 4, 5, 6, 7 u 14 għandhom jidħlu fis-seħħ
fl-aħħar ta’ Diċembru 2002. Ir-regolament 8 għandu
jidħol fis-seħħ fl-1 ta’ Jannar 2004.

Strumenti biex tiġi 
promossa bidla lejn 
ekonomija aktar 
ċirkolari.
Miżjud:
A.L. 147 tal-2021.
Emendat:
A.L. 453 tal-2021.
L.S. 549. 63.

17A.  Sabiex jikkontribwixxi għall-oġġettivi stabbiliti f’dawn ir-
regolamenti, il-Ministru għandu juża strumenti ekonomiċi u miżuri
oħra biex jipprovdi inċentivi għall-applikazzjoni tal-ġerarkija tal-
iskart taħt ir-regolament 4A tar-Regolamenti dwar l-Iskart. Tali
s t rument i  j i s tgħu  j ink ludu  dawk ind ika t i  f l -Iskeda 12 tar-
Regolamenti dwar l-Iskart jew strumenti u miżuri xierqa oħra.

Reati taħt dawn ir-
regolamenti.

18. Kwalunkwe persuna tkun ħatja ta’ reat kontra dawn ir-
regolamenti jekk:

(a) tonqos li tikkonforma ma xi dispożizzjoni ta’ dawn ir-
regolamenti jew tonqos li tikkonforma mal-
kondizzjonijiet tal-permess jew ma’ xi ordni legalment
mogħtija f’termini ta’ xi dispozizzjoni ta’ dawn ir-
regolamenti; jew

(b) tikser xi restrizzjoni, projbizzjoni jew kondizzjoni
imposta minn jew taħt dawn ir-regolamenti; jew

(ċ) taġixxi bi kontravvenzjoni ta’ xi dispożizzjoni ta’
dawn ir-regolamenti; jew

(d) tassoċja ruħha jew tittanta tassoċja ruħha ma’ xi
persuna, jew tgħin, jew tħajjar, lil xi persuna oħra bi
kwalunkwe mezz, inkluż ir-riklamar, l-ghoti ta’ pariri
jew il-ħlas ta’ flus biex tikser id-dispożizzjonijiet ta’
dawn ir-regolamenti jew biex tonqos milli tħares xi
dispożizzjonijiet tagħhom, inkluża kull ordni mogħtija
leġittimament skont xi dispożizzjoni ta’ dawn ir-
regolamenti, jew biex tikser xi restrizzjoni,
projbizzjoni jew kondizzjoni imposta minn jew taħt
dawn ir-regolamenti.

Pieni.
Emendat:
A.L. 426 tal-2007.

19. Min jagħmel reat kontra dawn ir-regolamenti jista’, meta
jinstab ħati, jeħel:

(a) meta jinstab ħati l-ewwel darba, multa ta’ mhux inqas
minn elf u mija u erbgħa u sittin euro u disgħa u sittin
ċenteżmu (€1,164.69) iżda mhux iżjed minn elfejn u
tliet mija u disgħa u għoxrin euro u sebgħa u tletin
ċenteżmu (€2,329.37);

(b) meta jinstab ħati għat-tieni darba jew aktar drabi multa
ta’ mhux inqas minn elfejn u tliet mija u disgħa u
għoxrin euro u sebgħa u tletin ċenteżmu (€2,329.37)
iżda mhux iżjed minn erbat elef u sitt mija u tmienja u

ħamsin euro u ħamsa u sebgħin ċenteżmu (€4,658.75)
jew għal priġunerija għal żmien mhux iżjed minn
sentejn, jew għal dik il-multa u priġunerija flimkien:

Iżda kull meta persuna tinstab ħatja li kkommettiet reat taħt
dawn ir-regolamenti permezz ta’ vettura, is-sid tal-imsemmija
vettura, fejn applikabbli, jinżamm bħala responsabbli bl-istess mod
u grad:

Iżda wkoll il-qorti għandha tordna lil kull min ikun instab
ħati li għamel reat kontra dawn ir-regolamenti li jħallas dawk l-
ispejjeż li l-awtorità kompetenti tkun għamlet u li huma imsemmija
f’dawn ir-regolamenti bħala riżultat ta’ dak ir-reat, ir-revoka tal-
permess maħruġ mill-awtorità kompetenti u l-konfiska tal-corpus
delicti, inkluża l-vettura, jekk dan ikun japplika.

Kif japplika l-
Kodiċi Kriminali
Kap. 9.

20. (1) Id-dispożizzjonijiet tal-artikoli 23 u 30 tal-Kodiċi
K r i m i n a l i  għ a n d h o m ,  m u t a t i s  m u t an d i s ,  j a p p l i k a w,  g ħa l
proċedimenti dwar reati kontra dawn ir-regolamenti, b’dan illi l-
iskwalifika milli persuna jkollha jew tikseb liċenza, perrness jew
awtorità ma għandha f’ebda każ tkun għal inqas minn sena.

Kap. 9. (2) Minkejja d-dispożizzjonijiet tal-artikolu 370 tal-Kodiċi
Kriminali, il-proċedimenti dwar reat kontra dawn ir-regolamenti
għandhom isiru quddiem il-Qorti tal-Maġistrati (Malta) jew il-
Qorti tal-Maġistrati (Għawdex), skont ma jista’ jkun il-każ, u
għandhom ikunu skont id-dispożizzjonijiet tal-Kodiċi Kriminali li
jirregolaw il-proċedura quddiem dawk il-qrati ta’ ġudikatura
kriminali.

Kap. 9. (3) Minkejja d-dispożizzjonijiet tal-Kodiċi Kriminali, l-Avukat
Ġenerali għandu dejjem ikollu dritt ta’ appell quddiem il-Qorti ta’
Appell Kriminali minn kull sentenza mogħtija mill-Qorti tal-
Maġistrati (Malta) jew mill-Qorti tal-Maġistrati (Għawdex) dwar
proċedimenti għal xi reat kontra dawn ir-regolamenti.

Lingwa tal-Iskedi. 21. L-Iskedi 1, 2, u 3 għal dawn ir-regolamenti qed ikunu
ppubbl ika t i  b i l - l ingwa Ing l iża  f i t - te s t  Ing l iż  t a ’  dawn i r-
regolamenti.

Miżjuda:
A.L. 453 tal-2021.

SKEDA 4
(Regolament 5)

PJAN TA’ IMPLIMENTAZZJONI

Il-pjan ta’ implimentazzjoni li għandu jiġi ppreżentat skont is-
subregolament (4) tar-regolament 5 għandu jinkludi dan li ġej:

1. Valutazzjoni tar-rati passati, attwali u mbassra ta’
riċiklaġġ, rimi f’landfills u trattament ieħor tal-iskart muniċipali u l-
flussi li huwa kompost minnhom.

2. Valutazzjoni tal-implimentazzjoni tal-pjanijiet ta’
mmaniġġjar tal-iskart u tal-programmi għall-prevenzjoni tal-iskart fis-
seħħ skont ir-regolamenti 28 u 29 tar- Regolamenti dwar l-Iskart.

3. Ir-raġunijiet li għalihom Malta tikkunsidra li tista’ ma
tirnexxiliex tilħaq il-mira rilevanti stipulata fis-subregolament (3) tar-
regolament 5 fi żmien l-iskadenza stipulata hemmhekk u valutazzjoni
tal-estensjoni taż-żmien meħtieġa biex tintlaħaq dik il-mira.

4. Miżuri meħtieġa biex jintlaħqu l-miri stipulati fis-
subregolament (6) tar-regolament 5 applikabbli għall-Malta matul l-
estensjoni taż-żmien, inklużi l-istrumenti ekonomiċi xierqa u miżuri
oħra biex jipprovdu inċentivi għall-applikazzjoni tal-ġerarkija tal-
iskart kif stipulat fir-regolament 4A u fl-Iskeda 12 tar-Regolamenti
dwar l-Iskart.

5. Skeda ta’ żmien għall-implimentazzjoni tal-miżuri
identifikati fil-partita 4, id-determinazzjoni tal-korp kompetenti għall-
implimentazzjoni tagħhom u valutazzjoni tal-kontribut individwali
tagħhom biex jintlaħqu l-miri applikabbli fil-każ ta’ estensjoni taż-
żmien.

6. Informazzjoni dwar il-finanzjament għall-immaniġġjar
tal-iskart bi qbil mal-prinċipju ta’ min iniġġes iħallas.

7. Miżuri biex titjieb il-kwalità tad-data kif xieraq bil-għan li
tittejjeb il-prestazzjoni tal-ippjanar u tal-monitoraġġ fl-immaniġġjar
tal-iskart.


